
題小幅雪景

四首

作者：藍仁　明

本作品收錄於《藍山集/卷06》

短棹中流往復還，神交元不在承顔。

剡溪清興何人會，月滿長川雪滿山。

湖邊倒樹玊為槎，樹底茆簷路半斜。

飢鶴翅寒飛不去，伴人閒立看梅花。

玊堂空愧故人招，風雪歸來渡野橋。

畱得平生詩興在，蹇驢破帽鬢蕭蕭。

藍關回首自凄凉，積雪層冰道路長。

去國可無三宿戀，旁人休笑馬蹄僵。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

